VENDIM
Nr. 80, daté 14.2.2023

PER KRIJIMIN E SHOQERISE AKSIONARE PER PRODHIMIN DHE
SHPERNDARJEN E DOKUMENTEVE BIOMETRIKE

Né mbéshtetje té nenit 100 té Kushtetutés, té nenit 105, té ligjit nr. 9901, daté 14.4.2008, “Pér
tregtarét dhe shoqérité tregtare”, té ndryshuar, t€ nenit 5, té ligjit nr. 8668, daté 23.10.2000, “Pér
pajisjen e shtetasve shqiptaré me pasaporté pér jashté shtetit”, té ndryshuar, dhe té ligjit nr. 8952,
daté 10.10.2002, “Pér letérnjoftimin elektronik té shtetasve shqiptaré”, té ndryshuar, me
propozimin e ministrit t€ Brendshém, Késhilli i Ministrave

VENDOSI:

1. Krijimin e shoqérisé aksionare, me kapital 100 (njéqind) % shtetéror, pér prodhimin dhe
shpérndarjen e dokumenteve biometrike té shtetasve shqiptaré dhe/ose shtetasve t€ huaj me
banim té pérkohshém apo té pérhershém né Republikén e Shqipérisé, té ciléve u njihet kjo e
drejté né pérputhje me kérkesat e legjislacionit pérkatés né fuqi.

2. Emri i shoqérisé aksionare pércaktohet né aktin e themelimit dhe statutin e saj.

3. Shogqéria aksionare, sipas pércaktimeve né pikén 1, t€ kétij vendimi, themelohet,
organizohet dhe funksionon, né pérputhje me parashikimet e ligjit nr. 9901, daté 14.4.2008, “Pér
tregtarét dhe shoqérité tregtare”, té ndryshuar.

4. Kapitali fillestar pér krijimin e shoqérisé aksionare té jeté 20 000 000 (njézet milioné) leké.

5. Autoriteti publik, qé pérfagéson shtetin si pronar t&¢ 100 (njéqind) % té aksioneve té
shoqérisé aksionare, éshté Ministria e Brendshme.

6. Shoqéria aksionare ofron kundrejt pagesés shérbimin e prodhimit dhe shpérndatjes sé:

a) letérnjoftimit elektronik dhe pasaportés biometrike;

b) dokumentit biometrik (leje qéndrimi pér té huajt pér ¢do motiv me pérjashtim té lejes
provizore dhe humanitare);

) letérnjoftimit elektronik pér personat qé kané pérfituar statusin e refugjatit dhe mbrojtje
plotésuese;

¢) dokumentit t€ udhétimit pér personat qé kané pérfituar statusin e refugjatit dhe mbrojtje
plotésuese;

d) ¢do dokumenti tjetér biometrik qé léshon Ministria e Brendshme dhe institucionet né
varési té saj brenda fushés sé pérgjegjésisé shtetérore si dhe ¢do shérbim tjetér né pérputhje me
qéllimin e krijimit dhe statutin e saj.

7. Shoqéria aksionare mund té ofrojé shérbime té tjera shtesé pér subjekte publike dhe private,
né pérputhje me géllimin e krijimit, fushén e veprimtarisé dhe statutin e saj.

8. Tarifat e shérbimeve pércaktohen me udhézim té pérbashkét té ministrit té Brendshém dhe
té ministrit t€ Financave dhe Ekonomisé.

9. Shoqéria aksionare financohet nga té ardhurat e veta nga ofrimi i shérbimeve dhe burime té
tjera té ligjshme. T¢€ ardhurat e shoqérisé aksionare pérdoren pér ushtrimin e veprimtarisé sé saj.

10. Ministri i Brendshém, brenda 30 (tridhjeté) ditéve nga data e hyrjes né fuqi té kéti
vendimi, ndjek procedurat e nevojshme pér:

a) themelimin dhe miratimin e statutit t€ shoqérisé aksionare;

b) regjistrimin e shoqérisé aksionare né¢ Qendrén Kombétare t€ Biznesit.

11. Ministria e Brendshme i siguron shoqérisé aksionare mjediset e punés, té nevojshme pér
fillimin e ushtrimit té veprimtarisé.

12. Ministria e Brendshme 1 kalon pa pagesé shoqérisé aksionare ¢do té drejté ose titull té
marré né dorézim nga koncesionari, sipas pércaktimeve t€ kontratés sé koncesionit "Pér
prodhimin dhe shpérndarjen e kartave té identitetit dhe pasaportave elektronike”, daté 21 korrik



2008, e ndryshuar, ndémmjet Ministrisé s¢ Brendshme t€ Republikés sé Shqipérisé dhe grupimit t€ Sagen Seaurite e
Fondit Shqiptaro-Amerikan t€ Ndémartjeve, ratifikuar me ligjin nr. 9972, daté 27.8.2008, pérfshiré té
gjitha pasurité e krijuara apo t€ ndértuara apo té zhvilluara posagérisht ose té pérdorura nga
koncesionari dhe/ose punonjésit e tij dhe qé i pérkasin koncesionarit gjaté periudhés sé
koncesionit dhe pér géllimin e zbatimit té koncesionit, pérfshiré sistemet soffware dhe hardware
dhe té drejtat e pronésisé intelektuale.

13. Efektet financiare pér zbatimin e kétij vendimi pér krijimin e kapitalit fillestar té shoqérisé,
né vlerén 20 000 000 (njézet milion€) leké, pérballohen nga fondi rezervé i buxhetit té shtetit.
Ministria e Brendshme transferon kété shumé prané késaj shoqérie menjéheré pas regjistrimit té
saj né Qendrén Kombétare té Biznesit.

14. Ngarkohen Ministria e Brendshme dhe Ministria e Financave dhe Ekonomisé pér
zbatimin e kétij vendimi.

Ky vendim hyn né fuqi pas botimit né Fletoren Zyrtare.

ZEVENDESKRYEMINISTER
Belinda Balluku



